
        
            
                
            
        

    
	АРВЕ МУЕН

	 

	ХАНС ХҮҮ ТОМ БОЛОВ

	 

	“УЛСЫН ХЭВЛЭЛИЙН ХЭРЭГ ЭРХЛЭХ ХОРОО” Улаанбаатар хотноо 1960 онд эрхлэн хэвлүүлсэн “СКАНДИНАВ ОРНЫ УРАН ЗОХИОЛ” номоос

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Муен, Арве 1912 онд төржээ. 

	Утга зохиолын ажлаас гадна бас «Арбейдербладет» сонинд «Урлаг» гэдэг булан эрхэлдэг байна. Өгүүллэгүүдийн «Аяга усны шуурга» гэдэг эмхэтгэл ном, 1945 онд хэвлэгдэж гарсан байна. 

	Арве Муений «Үхэл бол жаргал» гэдэг романыг Швецид кино болгож тавьсан байна. Мөн Норвегийн нэрт зурагчин Эдвард Мункегийн үйл амьдралын тухай зохиол бичсэн байна.



	




	ХАНС ХҮҮ ТОМ БОЛОВ

	Ханс хүү таван нас хүрмэгц, том хүмүүс их хачин улс юм, ертөнц гэдэг чинь их нарийн зохион байгуулалттай юм гэж гэнэт нэг өдөр бодож олжээ. Үүнээс урьд үл ойлгогдох зүйл тохиолддог байсан боловч энэ бүхнийг ээжээсээ лавладаг байсан бил ээ. 

	Ээж нь юм бүхнийг мэддэг, ярьсан бүхэн нь үнэн зөв байдаг байв. Гэтэл харин одоо ээжийнхээ хийсэн зүйлийг Ханс бүр учрыг нь олохоо байж толгой нь эргэж орхижээ. Ханс муураа тэвэрч аваад цэцэрлэгийнхээ дуртай буландаа суун бодож эхлэв. Бодсоор байтал бүр толгой нь дүүрэх шиг болов. 

	Өнгөрсөн зун ээжийнхээ хамт хотод эгчийндээ очиж дайлуулснаа Ханс дурсан бодно. Тэгэхэд Ханс ганцаараа сүү ууж бусад нь кофе ууж байсан бил ээ. Ээжийн танил сайхан ааштай нэгэн хүүхэн түүнийг амтат боовоор дайлж суужээ. Ханс урьд ийм сайхан гоё боов ер идэж үзээгүй бил ээ. Бас амтны нь сайхныг яана? Эгч том таваг дээр олон боов тавиад авчирч өгсөн ба дайлах бүрд идсээр байгаад Хансын гэдэс нь бүр дүүрч орхив. Дахин идэж болохгүй, гэдэс чинь өвдөнө гэж гэнэт ээж нь хориглов. Ээжийн дуу бүр өөр болж, ууртай царай гаргаж, амыг нь ширүүн арчсаныг Ханс мэдлээ. 

	Тэгээд харьж явах замдаа ээж нь Хансыг хүний өгсөн боов болгоныг дор нь ховдоглоод идэж орхих юм. Яасан хүмүүжилгүй хүүхэд вэ, сайн хүүхэд чинь айлд ороод нэг боовноос илүү авдаггүй юм гэж чамд хэчнээн дахиж хэллээ гэж загнаж гарав. Чамаас болж нүүр минь их халлаа. Дахин тэгэх юм бол айлд дагуулж очихгүй гэж ээж нь хатуу сануулав. 

	Эгч чинь өөрөө боов авчирч өгөөд «Миний хүү үүнийг идэж орхи» гэж шахаад л байсан шүү дээ гэж Ханс үнэнээ хэлэв. 

	Эгч минь чиний хүмүүжилтэй, үгүй хоёрыг үзэх гэж тэгж гуйсан юм. Чи баярлалаа гэж хэлээд авахгүй ёстой байсан юм гэж ээж нь хариулав. 

	Энэ том улсууд бас их зальтай улс шүү!

	Том хүн бүхэн зальтай гэж үү? Эдний бодох нь нэг боловч ярих нь өөр. Яагаад ингэж байна вэ? 

	Ханс бүр бодоод бодоод ойлгосонгүй. Ээж л хэлсэн бол энэ чинь үнэн зөв байж таарна. 

	Тэгээд Ханс хүмүүжилгүй хүүхэд гэж хэлүүлэхээсээ айж одоо хүн боов өгвөл баярлалаа гэж хэлээд авдаггүй болов. Дандаа авахгүй байх ч бас хэцүү юм. Гоё тосон будагтай амттай боов өгөхөд татгалзахад бүр ч хэцүү. 

	Нэг өдөр Ханс зэргэлдээ айлын Альф гэдэг хүүхэдтэй тоглож байхад Альфын ээж нь Хансыг амтат боовоор дайлжээ. Ханс тэвчиж ядаад тэр боовыг идэж суутал гэнэт ээж нь дуудлаа. Ханс үнхэлцгээ хагартал айж, сандрахдаа үлдсэн боовоо цэцэрлэг дотор модон дор хийж булжээ. 

	Жаал хүү Ханс хүмүүжилтэй хүүхэд болохыг цаг ямагт хичээнэ. Хүмүүжилгүй байвал нүгэл болно гэнэ. 

	Ханс эцэс сүүлд нь тэвчиж сурлаа. «Үгүй баярлалаа» гэдэг үг өөрийн эрхгүй аман дотроос гарч ирэх болж хожим юунд тэгж хэллээ дээ гэж гэмших боловч нэгэнт өнгөрсөн юм, одоо яах вэ. «Үгүй баярлалаа» гэж хэлээд дайлсан боовноос татгалзахад Хансын сэтгэл онгойх шиг болдог байв. Ээж үүнийг дуулан баярлаж, бурхан тэнгэр намайг сайшааж байгаа даа гэж жаал Хансын дотор бодогдоно. 

	Гэтэл нэгэн өдөр урьд үзэгдээгүй явдал гарч жаал Хансын ертөнцийн тухай санаж байсан бодлыг төөрүүлэхэд хүрчээ. Жаал Ханс сандрахдаа чухам юунд итгэх учраа олохоо байв. 

	Ханс нэг өдөр ламын цэцэрлэг дотор олон хүүхдүүдтэй тоглож байв. Ханс тэдний заримыг сайн таних, заримыг нь зүсийг ганц хоёр үзсэн боловч заримыг нь огт танихгүй байлаа. Бас эгч Ингридийн Ева, Эльза гэдэг хоёр охин нь ирсэн ажээ. Энэ хоёр охин нэгэнт сургуульд явдаг том хүүхэн болсон байлаа. Том цэцэрлэгийн дотор хөгжилдөн наадаж байсан хүүхдүүдийг шоколад боовоор дайлжээ. 

	Гоё тосон будагтай, чихэртэй, жимстэй олон янзын сайхан амттай боов байсныг яана! Хүүхдүүд хэчнээн олон боов идсэн гэж бодно! Ханс бусдаасаа бас хоцрохгүй л хувиа борлуулсаар явлаа. Энд хэн ч гэсэн «Үгүй, баярлалаа» гэж хэлэхгүй байсан бөгөөд хүн бүр гурваас доошгүй боов идэх нь тэгж их ховдоглосонд үл тооцогдоно. Ийм ч учраас Ханс ер татгалзсангүй. 

	Гэтэл яг энэ үеэр золигийн тэр хэрэг тохиолдлоо. Том таваг дээр сайхан тостой хамгийн том, хамгийн амттай боов нь үлдсэн байлаа. Ламын сайхан зантай, гоё үстэй авгай тавагтай боов барьсаар бүгдийг тойрч хүн бүрийг энэ боовоороо дайлсаар явав. Хүүхдүүд цөм цатгалан байсан тул сүүлчийн тэр боовыг авах хүн олдсонгүй. Ламын авгай Ханстай зэрэгцээд сууж байсан Евагийн өмнө ирж инээмсэглэн:

	— Чи энэ сүүлчийн боовыг авчихгүй юу гэлээ. 

	Хэрэв авахыг татгалзвал их тусгүй юм болох мэт санагдана. Гэтэл Ханс:

	— Ева авахгүй бол би авъя гэж хэлчхэв. 

	Тэнд байсан том улсууд цөм инээлдэв. Ева тэргүүтэй хэсэг охид бусдаасаа илүү чанга инээлдсэнийг нь яана гэнэ?

	Намайг ганц сайн хуурлаа. Надаас бусад нь хүмүүжилтэй болохоороо татгалзаж би тэнэгээрээ сүүлчийн боовыг бараг гуйж авлаа гэж Ханс дотроо бодов. 

	Хансын өмнө таваг дээр том боов харагдсан боловч тэр жаал хүү цатгалан байсан учир гар хүрсэнгүй. Би яасан хүмүүжилгүй хүн бэ гэж дотроо бодно. Энэ ч яах вэ, бага хэрэг. Ева, Эльза хоёр гэртээ хариад ярихтай зэрэг ээж олж дуулаад надад уурлах болно гэж Ханс дотроо бодно. Ээж миний төлөө нүүр улайх болно гэдгийг Ханс сайн мэдэж байлаа. 

	Жаал хүү Ханс хэдэн өдөр их зовсон царайтай явлаа. Ээж заавал энэ тухай олж сонсоно гэдэгт Ханс бат итгэж байв. 

	Тэгтэл өнөөдөр эгч Ингрид Ева, Эльза хоёр охиноо дагуулсаар Хансынд зочлон иржээ. Тэднийг үүдний саравчинд суухад Ханс бөөн цэцгийн ард нуугдан сууж тэдний юу ярилцахыг чагнахаар завдлаа. 

	Ээж нь сүү, боов өгөх гэж Хансыг дуудав. Ханс юун боов идэх дуртай юм, айж ядаж байхад гэж дотроо бодон дуугүй суусаар байв. 

	— Хаашаа алга болчихдог хүүхэд вэ? Боов өгөхөд дандаа л энд сууж байдаг юм сан гэж ээжийн өгүүлэх нь сонсогдоно. 

	— Ханс боовонд дуртай хэвээрээ юу? гэж Ева асуугаад эртээдийн болсон явдлыг ярьж гарлаа. Бас ярихдаа маяглаж, инээснийг нь яана. Сүүлд нь харин ярьсаар байгаад үнэн явдлаас нь үлэмж хилсдүүлжээ. 

	Ханс ухаан алдталаа айв. 

	Еваг ярьж дуусахад цөм инээлдэв. Бас ээжийн хөхөрснийг яана гээч! Намайг ийм хүмүүжилгүй байхад ээжийнхээ хөхөрч байхыг хараад Ханс бүр учрыг нь олж ядан мэл гайхаж цэл хөхрөв. Ингэж зовоож байхын оронд намайг шийтгээсэй гэж бодно. 

	Хансын бодож санаж явсан бүхэн буруу тийшээ хэлтийв. Ээжийгээ гомдоолоо гэж бодож байсан чинь харин инээж суух юм. Тэр өдөр цэцэрлэг дотор байсан олон охид Ева, Эльза хоёр шиг хөхөрч суух юм. 

	Бодол болсон Ханс ганцаараа уруу царайлан их гунигтай суув. Хансын зөрүүд эгдүү нь бүр хүрч ээжийнхээ ярьж болохгүй гэсэн хамаг муухай үгийг чанга хашхирмаар санагдлаа. 

	Тэгэхэд ээжийн инээд нь хүрэх болов уу?

	Энэ ч бас тийм муухай үг биш байж болох юм шүү! Ээж албаар ингэж хэлсэн байж болох юм. 

	Ханс бүр уйлахыг завдтал гэнэт түүний дотор миний ээж энэ охидтой яг адил юм гэдэг бодол орж ирлээ. 

	Жаал Хансын өвөр дээр сууж байсан муур дуугарсанд Ханс түүнийг гартаа авч өвсөн дотор шидэв. 

	— Муухай муур чи яв гэж Ханс хэлчхээд нулимав. 

	Ханс хоёр гараа хармандаа лав гэгч нь хийгээд гэрийн зүг алгуур гэгч алхав.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


1960 оны хэвлэл “Скандинав орны уран зохиол” номын Гарчиг

	 

	ЗОХИОЛЧДЫН ТУХАЙ ТОВЧ ӨГҮҮЛЭХ НЬ

	 

	ДАНИЙН ЗОХИОЛЧДЫН ӨГҮҮЛЛЭГ

	 

	Абель К. : БОРООНЫ ШҮХЭР БОСЛОГО ГАРГАСАН НЬ

	Вульф Х. : МАРЬЯ

	Нексе М. А. : ХОЁР ТАХИР ДУТУУ ХҮН УУЛЗСАН НЬ

	 

	ИСЛАНД ЗОХИОЛЧДЫН ӨГҮҮЛЛЭГ

	 

	Гуннарссон Г. : ХҮҮ

	Лакснесс Х. : ШИНЭ ИСЛАНД

	Стефанссон X. : ИРГЭНИЙ ЗОРИГ

	 

	НОРВЕГИ ЗОХИОЛЧДЫН ӨГҮҮЛЛЭГ

	 

	Муен А. : ХАНС ХҮҮ ТОМ БОЛОВ

	Рунген Б. : ИХ БЭЛЭГ

	Хуаген С. : ХАРИЙН ЦЭРЭГ

	Нордаль. Григ ШҮЛГҮҮД (Франц хэлнээс Ж. Намсрай орчуулав)

	 

	ШВЕЦИЙН ЗОХИОЛЧДЫН ӨГҮҮЛЛЭГ

	 

	Мартинсон М. : МАНЦУЙ, ЦЭРЭГ ХОЁР

	Теген Г. : ХҮНДЭТ ГЭР БҮЛ

	Чельгрен Ю. : АЛЯСКААС АВЧИРСАН АЛТНЫ ЭЛС

1960 оны хэвлэл “Скандинав орны уран зохиол” номын Хэвлэн нийтлэлийн мэдээлэл

	 

	СКАНДИНАВ ОРНЫ УРАН ЗОХИОЛ

	 

	Орчуулсан X. Гунгаажав

	Редактор Ш. Очирбат

	 

	УЛСЫН ХЭВЛЭЛИЙН ХЭРЭГ ЭРХЛЭХ ХОРОО 

	УЛААНБААТАР 

	1960

	 

	Техн. ред. Г. Долгоржав 

	Хянагч Б. Гүрсэд

	 

	Хэвлэлтэд 1960 оны 10-р сарын 29-ны өдөр 

	 

	Б— 03607 

	Зах №298

	 

	8000 ширхэг хэвлэв. 

	 

	Хэв хуудас 6,76

	Цаасны хэмжээ 84X108 1/32 

	 

	Сүхбаатарын нэрэмжит Төв Хэвлэх Үйлдвэр 

	Улаанбаатар. Сүхбаатарын талбай: 2


cover.jpeg
APBE MYEH

TOM b0J10B






images/image.png





images/image-1.png
i moae

\Gh s

Dppors sogrsod
ik






images/image2.png
6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






